4l

Pou Piblikasyon Imedya: 18/10/2023 GOUVENE KATHY HOCHUL

GOUVENE HOCHUL SIYEN LEJISLASYON K| PEMET RANBOUSMAN MEDICAID
POU PWOGRAM PREVANSYON VYOLANS

Lwa S.580A/A.2893A pémet Nouyoke ki gen revni féb yo ki afekte pa vyolans
kominote yo pou resevwa sevis prevansyon vyolans nan men espesyalis kalifye

yo

Gouvene Kathy Hochul te siyen Iwa enpotan pou pemet ranbousman Medicaid pou
pwogram prevansyon vyolans k ap sevi sivivan vyolans yo nan kominote a. Lejislasyon
S.580A/A.2893A mande Depatman Sante Eta New York (New York State Department
of Health, NYSDOH) pou aplike nan gouvenman federal la pou mete prevansyon
vyolans kominoté disponib pou benefisye Medicaid ki kalifye yo, epi tou pou detémine
tarifs pou founise sevis pwogram yo.

"Vyolans gen yon paket konsekans, ki afekte non selman viktim yo, men tou kominote
yo an jeneral”, Gouvené Hochul te deklare. "Lejislasyon sa a rekonet pwogram
kominoté New York yo pi byen pozisyone pou sipote sivivan vyolans yo, epi ke
fomasyon plis espesyalis prevansyon vyolans se kle nan sa ki gen pou we ak kenbe
katye nou yo an sekirite."

Espesyalis Vyolans yo pral oblije konplete omwen sis mwa fomasyon nan bay sévis
prevansyon oswa sevis devlopman pou jén; konplete yon pwogram fomasyon ak
setifikasyon atrave Depatman Sante Eta New York nan prevansyon vyolans; epi
konplete kat édtan edikasyon kontinyél chak ane.

Senaté Eta Brad Hoylman-Sigal te deklare, "Vyolans ak zam se yon kriz sante piblik.
Mwen tré rekonesan anvé Gouvene Hochul paske li te siyen lejislasyon nou an pou
pemet Eta New York pwofite finansman federal Medicaid pou pwogram prevansyon
vyolans nan lopital ak nan kominote a ki bay prév pou redwi vyolans ak zam. Inisyativ
sa a, ki te sipote pa Mezon Blanch Biden lan, pral bay moun ki afekte pa vyolans zam
ak swen swivi ak entévansyon epi ede mete fen nan sik laperéz ak vanjans ki two
komen nan anpil nan kominote nou yo. Mwen apresye anpil sipo Lidé Majorite Sena a
Stewart-Cousins, Manm Asanble Gonzalez-Rojas, ak gwo list dganizasyon sekirite zam
ki te sipote lejislasyon nou an, tankou Everytown for Gun Safety, New Yorkers Against
Gun Violence, Giffords Law Center, Brady United, The Health Alliance for Vyolans
Intervention, ak Community Justice Action Fund."”

Manm Asanble Jessica Gonzalez-Rojas te deklare, "Sekirite piblik se premye
responsablite gouvenman an. Apre mwen te resevwa anpil apél nan biwo lokal mwen
an konsenan fiziyad ak zam nan kominote mwen an, mwen te telman fye deske m te
travay avek Senaté Brad Hoylman ak gwoup defanseé yo, ki gen ladan New Yorkers
Against Gun Vyolans, Everytown for Gun Safety, ak anpil 16t anko pou yo te pase pwojé
Ilwa sa a nan lejislati a. Vyolans ak zam se yon kriz sante piblik. Leé nou pemeét Medicaid
faktire sévis yo, sa pemet nou abode li jan li ye a epi asire sévis repons pou vyolans ak
zam yo konekte ak yon sous finansman ki pi dirab, kidonk sa k ap diminye posiblite pou
nou blese ankd. Mwen rekonesan anveé Prezidan Heastie, Manm Kongre a Ocasio-
Cortez, ak Bowman pou sipo yo, ak pou Gouvené Hochul paske li siyen li an Iwa."

Sean Holihan, Direkte Lejislatif Eta Giffords la, te deklare, "Avek sinyati lwa sa a,
New York te reponn apel Prezidan Biden pou | finanse sevis prevansyon vyolans ki
baze sou prév pou pasyan vyolans ak zam ki enskri nan Medicaid. Nou remeésye
Gouvene Hochul paske li siyen lejislasyon ki sove lavi sa a epi mwen aplodi Senaté
Brad Hoylman-Sigal ak Manm Asanble Jessica Gonzalez-Rojas pou lidechip enkwayab
yo ak travay yo pou fe New York vin yon kote ki pi an sekirite pou tout moun.”

Rebecca Fischer, Direktris Egzekitiv Nouyokeé Kont Vyolans ak Zam lan (New
Yorkers Against Gun Violence) te deklare, "Nou konnen pwogram entévansyon
kominote ak lopital ki baze sou vyolans travay pou entéwonp sik vyolans ak twomatiz
epi bay sévis sipo efikas pou Nouyokeé ki pi afekte pa fiziyad yo. Lwa sou ranbousman
Medikaid New York la kounye a pral ogmante akse ak sevis prevansyon vyolans pou
moun ki bezwen resous sa yo pi plis epi li se yon zouti efikas pou ede adrese kriz
vyolans ak zam k ap ravaje kominote nou yo. Nou rekonesan pou lidechip Senate
Hoylman ak Manm Asanble Gonzalez-Rojas epi aplodi Gouvené Hochul paske li siyen
pwoje lwa pou k ap sove anpil lavi sa a an Ilwa."

Prezidan Brady a, Kris Brown, te deklare, "Pou mete fen nan vyolans ak zam, nou
bezwen kraze sik ki kenbe kominote yo prizonye anba epidemi motel sa a. Kominote ak
moun ki afekte yo ta dwe jwenn swen espesyalize pou trete sikatris ak blesi yo — alafwa
fizik ak mantal — ke kriz sa a lakdz. Depi lontan inegalite nan revni sistemik anpeche
sevis sa yo rive nan kominote vilnerab yo, men mezi Gouvene Hochul te pran pou
pemet ranbousman Medicaid enpotan anpil pou kraze barye sa yo epi pou pote gerizon
pou Nouyoke yo. Brady bat bravo pou gouveéné a paske li siyen lejislasyon sa a ki pral
entewonp vyolans epi fé kominote New York yo franchi yon etap pi pre pou yo libere
anba vyolans ak zam."

Deb Antoniades, Volonte nan Manman ki nan New York yo Mande Aksyon (New
York Moms Demand Action) te deklare, "Jodi a se yon viktwa pou Nouyoke yo. Ak
vyolans ak zam k ap kontinye devaste kominote yo nan tout peyi a, lejislasyon sa a
montre angajman depi lontan New York pran pou konbat kriz sa a. Se yon etap enpotan
pou kraze sik visye vyolans ak zam lan ak jwenn finansman dirab pou pwogram k ap
sove lavi yo. Nou remésye Gouvene Hochul pou angajman fém li anve sekirite piblik epi
nou paka tann pou | kontinye fé patenarya ak chanpyon bon sans zam yo nan Albany.



Ansanm, n ap kontinye pozisyone New York kom yon lide nasyonal nan batay kont
vyolans ak zam."

Direkté Egzekitif & Fondaté Not Another Child, Oresa Napper-Williams, te deklare,
"Se yon oné pou m sipote pwoje lwa sa a. Antanke yon sivivan vyolans ak yon founisé
sevis, 0ganizasyon nou an toujou temwen reyalite malere akse limite ak sévis enpotan
ki ede sivivan yo sou wout gerizon yo. Jodi a, nou fye pou nou rejwenn Gouvéné Hochul
ak patné nou yo pandan pwojé lwa sa a ap vin lwa. Nou pa ka tann pou nou kontinye
travay ak lide yo pou pwoteje fanmi New York ak sivivan yo kont vyolans ak zam."

